
ᑏᓰᕝᕙ 17, 2010 

ᓇᐃᓈᖅᓯᔾᔪᑦ 
 

 
1. ᐱᔾᔪᑎᒋᔭᖅ 

• ᓇᓚᐅᑦᑖᕋᓱᐊᖅᑐᒋᑦ ᐊᑭᖏᑦ ᐊᒻᒪ ᐱᕙᓪᓕᐅᑎᓂᖏᑦ ᑲᓇᑕᒥᐅᓄᑦ ᑎᑎᖅᑕᐅᓂᖏᑕ ᐊᑦᓛᓐᑎᐅᑉ ᐆᒐᖏᑕ 
(ᐅᑭᐅᖅᑕᖅᑑᑉ ᑕᓯᖏᓐᓂ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᐊᑖᓂ ᑲᓇᑕᒥ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ 
ᒪᓕᒐᐅᑉ. 

 
2. ᖃᓄᐃᓯᒪᓂᖓ 

• ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᖃᐅᔨᒋᐊᖅᓯᒪᕗᑦ ᐊᑦᓛᓐᑎᐅᑉ ᐆᒐᖏᓐᓂᒃ 
(ᐅᑭᐅᖅᑕᖅᑑᑉ ᑕᓯᖏᓐᓂ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᓕᖅᑐᒋᑦ – ᑕᒪᒃᑯᐊ ᐆᒪᔪᑦ 
ᑎᑎᖅᑕᐅᓯᒪᓕᑐᐃᓐᓇᕆᐊᖃᖅᐳᑦ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ 
ᒪᓕᒐᐅᑉ. 

• ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᓂᒃ ᕿᒥᕐᕈᓂᖅ ᐊᑦᑐᖅᓯᓂᖏᓐᓂᒃ ᐃᓚᒋᔭᐅᕗᖅ ᐊᒥᓱᓄᑦ ᐃᓚᖏᓐᓄᑦ 
ᐱᑕᖃᕆᐊᖃᖅᑎᑕᐅᔪᓄᑦ ᑎᑎᖅᑕᐅᓇᓱᒃᑎᓪᓗᒋᑦ ᐃᓱᒪᓕᐅᖅᑐᖃᖅᑎᓪᓗᒍ. 

 
3. ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᐱᔾᔪᑎᒋᔭᖓᑦ ᑎᒃᑯᐊᖅᓯᓂᕐᒧᑦ 

• “ᑖᒃᑯᐊ ᑎᒃᑯᐊᖅᑕᐅᔪᓐᓇᖅᑐᑦ ᐃᓛᒃᑰᕐᓗᒋᑦ ᐱᑕᖃᖅᐳᖅ ᐱᖓᓱᐃᓂ ᐅᖓᓯᑦᑐᓂ ᑕᓯᕐᓂ ᕿᑭᖅᑖᓗᒻᒥ, ᓄᓇᕗᒻᒥ. 
ᑲᑎᑎᓪᓗᒋᑦ ᐊᐅᓐᓂᖅᑐᓂᒋᑦ ᑕᐃᒃᑯᐊ ᐱᖓᓱᐃᑦ ᑕᓰᑦ ᑐᖔᓃᑉᐳᑦ 20 ᑭᓚᒦᑕ2. ᐊᐃᒃᓯᕐᓂᖅ ᐊᓯᖏᓐᓂᑦ 
ᑎᒃᑯᐊᖅᑕᐅᔪᓐᓇᖅᑐᓂᑦ ᐃᓛᒃᑰᕐᓗᒋᑦ ᐊᔪᕐᓇᖅᐳᖅ. ᐃᓚᖓᑦ ᑕᓰᑦ, ᐆᒐᖅ ᑕᓯᖅ, ᐊᑐᐃᓐᓇᐅᕗᖅ 
ᐃᖃᓪᓕᐊᕐᕕᐅᔪᓐᓇᖅᑐᓂ ᐊᒻᒪ ᐊᒥᓱᐊᓗᐃᑦ ᑕᒪᒃᑯᐊ ᐆᒪᔪᑦ ᐱᔭᐅᔪᓐᓇᑐᐃᓐᓇᕆᐊᖃᖅᐳᑦ ᑕᓯᕐᒥᑦ 
ᐃᖃᓪᓕᐊᖅᑐᖃᖃᑦᑕᓕᐅᒥᑉᐸᑦ” (ᑰᓯᕕᒃ, 2010). 

 
4. ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᖅ 1  

• ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᕐᒧᑦ ᐱᓇᓱᒍᓯᕐᒥᒃ ᐊᑐᖅᑐᑕᐅᕗᖅ ᖃᐅᔨᒋᐊᕋᓱᐊᖅᑐᒋᑦ ᐃᓅᓯᕐᒧᑦ-
ᑮᓇᐅᔭᓕᐅᕈᑎᓄᑦ ᐃᓕᖓᔪᑦ ᐊᑦᑐᖅᓯᓂᖏᑦ ᑎᑎᖅᑕᐅᓂᖏᑕ ᐊᑦᓛᓐᑎᐅᑉ ᐆᒐᖏᑕ (ᐅᑭᐅᖅᑕᖅᑑᑉ ᑕᓯᖏᓂ) ᐊᑖᓂ 
ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 

 
5. ᐊᑦᑐᖅᓯᔪᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᕐᒧᑦ ᑎᑎᖅᓯᓂᕐᒥᑦ (ᑕᑯᓗᒍ ᖃᐅᔨᒋᐊᕈᑦ ᑭᖑᓂᖓᓃᑦᑐᖅ) 

 
ᐊᑕᐅᓯᖅ ᐊᐅᓚᑦᑎᓂᕐᒧᑦ ᐆᑦᑐᕋᐅᑎ ᐃᓱᒪᒋᔭᐅᕗᖅ: ᑎᑎᖅᓯᓂᖅ ᓴᓇᔪᖃᕐᓗᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ 
ᐊᐅᓚᑦᑎᓂᕐᒧᑦ ᐸᕐᓇᒍᑎᒥᒃ. 
 

o ᒥᑭᔪᖅ ᐃᖃᓗᒐᓱᓐᖑᐊᖃᑦᑕᕐᓂᖅ ᐱᑕᖃᐃᓐᓇᓂᐊᖅᑐᖅ. 
o ᓯᕗᓂᕐᒥ ᐊᓯᕈᖅᑎᑕᐅᒐᔭᖅᑐᒃᓴᐅᕗᖅ ᐃᖃᓗᒐᓱᓐᓂᖅ, ᑕᐃᒪᐃᒋᐊᖃᖅᐸᑦ, ᐃᖃᓗᒐᓱᓐᓂᕐᒧᑦ ᐱᖁᔭᑎᒍᑦ ᐊᑖᓂ 

ᐃᖃᓗᓕᕆᓂᕐᒧᑦ ᒪᓕᒐᐅᑉ. 
o ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᒥᒃ ᓴᓇᔪᖃᕐᓂᐊᖅᐳᖅ ᐊᒻᒪ ᐱᑕᖃᕈᑕᐅᓂᐊᖅᑐᓂ 

ᐊᓯᐊᒍᑦ ᐊᐅᓚᑦᑎᔾᔪᑎᒃᓴᒥᒃ ᐃᖃᓗᒐᓱᓐᖑᐊᕐᓂᕐᒥᒃ. 
o ᐊᓯᕈᕐᓂᐊᕆᐊᖏᑕ ᒪᓕᑦᑕᐅᑎᑦᑎᓇᓱᓐᓂᕐᒧᑦ ᓱᓕᕆᐊᖑᔪᑦ ᓂᕆᐅᒋᔭᐅᓐᖏᓚᑦ ᑕᐃᒪᐃᑎᑕᐅᓗᑎᒃ 

ᑎᑎᖅᑕᐅᓂᖏᓐᓄᑦ. 
 

6. ᓄᖅᑲᐅᓯᕈᑦ 
• ᐃᓚᓐᖓᖅᓯᒪᔪᒥᒃ ᐊᑭᑕᖃᖅᐳᖅ ᑎᑎᖅᓯᓂᕐᒥᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ) ᐊᔾᔨᐅᖏᑦᑐᒥᒃ 

ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᑕᐃᒪᐃᑎᑕᐅᔪᓂᒃ ᐊᑭᖏᓐᓄᑦ ᓴᓇᔭᐅᓂᖓᑕ 
ᐊᒻᒪ ᐊᑐᓕᖅᑎᑕᐅᓂᖓᑕ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ. 

 

                                                 
1 ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᖅ ᐊᓐᓂᖅᑐᔫᓪᓗᓂ ᐱᓕᕆᔾᔪᑎᐅᕗᖅ ᖃᐅᔨᒋᐊᕈᑕᐅᓲᖅ ᐱᕙᓪᓕᐅᑎᓂᖏᓐᓂᒃ ᐊᒻᒪ ᐊᑭᖏᓐᓂᒃ ᑕᐅᖅᓯᐅᑎᔪᓐᓇᖅᑐᑦ ᐱᓕᕆᐊᖃᕈᑎᑦ, ᐊᑐᖅᑐᖃᖅᑐᓂ 
ᐊᑐᖅᑕᐅᒐᔪᑦᑐᓂᒃ ᖃᐅᔨᓴᕐᓂᕐᒧᑦ ᑐᓐᖓᕕᒋᔭᐅᔪᓂᒃ. ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᖅ ᐊᑕᖐᓪᓗᓂ ᐋᖅᑭᓱᐃᔾᔪᑎᐅᕗᖅ ᐱᒻᒪᕆᐅᓪᓗᑎᒃ ᓱᕐᕋᐅᑎᓂᖃᖅᑐᑎᒃ ᒥᑭᓛᑦ ᐱᕙᓪᓕᐅᑎᓂᖏᑦ 
ᐊᒻᒪ ᐊᑭᖏᑦ ᐊᒻᒪ ᓇᓕᒧᑎᑕᐅᓂᖏᑦ ᖃᓄᐃᓕᖓᓂᖏᑕ ᓱᒋᐊᖅᑕᐅᑎᓪᓗᒋᑦ ᓴᓂᐊᓂ ᓱᒋᐊᖅᑕᐅᑎᓐᓇᒋᑦ. ᑕᒪᐃᑦᑐᒦᑦᑎᓪᓗᒋᑦ, ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᖅ ᕿᒥᕐᕈᔾᔪᑕᐅᕗᖅ 
ᐊᑦᑐᖅᓯᓂᐅᔪᓂᒃ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐅᑎᖅᐸᓪᓕᐊᑎᑦᑎᓇᓱᓐᓂᕐᒧᑦ ᐱᓕᕆᐊᖃᕈᑎᑦ ᓇᓕᒧᑎᑕᐅᓪᓗᑎᒃ ᖃᓄᐃᓕᖓᓂᖏᓐᓄᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᕐᒧᑦ 
ᓱᒋᐊᖅᑕᐅᑎᓐᓇᒋᑦ. ᑕᐃᒪᓕ ᐱᕙᓪᓕᐅᑎᓂᖏᓐᓂᒃ-ᐊᑭᖏᓐᓂᒃ ᕿᒥᕐᕈᓂᕐᒧᑦ ᐱᓇᓱᒍᓯᖅ ᐱᓕᕆᐊᖑᒐᔪᓲᖑᒐᓗᐊᖅᑎᓪᓗᒍ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᑐᖅᑯᖅᓯᓂᖏᓐᓄᑦ ᐃᓱᒪᑖᕆᔭᐅᔪᑦ, ᑖᓐᓇ 
ᐱᓕᕆᔾᔪᓯᖅ ᐃᓕᖓᓗᐊᖅᐳᖅ ᑎᑎᖅᑕᐅᔪᖃᓕᖅᑎᓪᓗᒍ ᐱᑕᖃᖅᑎᑦᑎᔪᖃᕈᓐᓇᖁᓪᓗᒍ ᑐᑭᓯᒋᐊᕈᑎᒃᓴᓂᒃ ᐃᓱᒪᓕᐅᕈᑎᖃᖅᑐᓄᑦ ᒪᓕᒐᓕᐅᕈᑎᖃᕐᓂᖅ ᐱᐅᓂᖅᐹᓪᓗᓂ ᐊᑐᓕᕋᑦᓴᐅᒻᒪᖔᑦ 
ᓴᐳᔾᔨᓂᕐᒧᑦ ᐊᒻᒪ ᐅᑎᖅᐸᓪᓕᐊᑎᑦᑎᓇᓱᐊᕐᓂᕐᒧᑦ ᐆᒪᔪᓂᒃ ᑯᒃᓴᓇᖅᑐᒦᑦᑐᓂᒃ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᖅ SE ᐋᖅᑭᓱᐃᔾᔪᑎ 2006, ᒪᑉᐱᖅᑐᒐᖅ 10). 

ᒫᓐᓇᒃᑯᑦ ᖃᓄᐃᓕᖓᓂᖓ ᐊᒻᒪ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᖅᑎᒍᑦ ᐱᓇᓱᐊᕐᓂᐅᔪᓐᓇᖅᑐᑦ 
ᒫᓐᓇᒃᑯᑦ 
ᖃᓄᐃᓕᖓᓂᖓ 

- ᐄᐳᕈ 1998-ᒥ, ᐊᑦᓛᓐᑎᐅᑉ ᐆᒐᖏᑦ (ᐆᒪᔪᑦ) ᖃᐅᔨᒋᐊᖅᑕᐅᓪᓗᑎᒃ ᑲᑎᒪᔨᕋᓛᓄᑦ ᐱᓪᓗᒋᑦ 
ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᕐᓂᕋᖅᑕᐅᓚᐅᖅᓯᒪᕗᑦ. 

- ᒪᐃ 2003-ᒥ, ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑐᒥ ᓇᔪᒐᖃᑎᒌᑦ) ᖃᐅᔨᒋᐊᖅᑕᐅᓪᓗᑎᒃ 
ᑲᑎᒪᔨᕋᓛᓄᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᕐᓂᕋᖅᑕᐅᓚᐅᖅᓯᒪᕗᑦ. 

- ᐄᐳᕈ 2010-ᒥ, ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) 
ᖃᐅᔨᒋᐊᖅᑕᐅᓪᓗᑎᒃ ᑲᑎᒪᔨᕋᓛᓄᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ 
ᑲᓇᑕᒥ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᕐᓂᕋᖅᑕᐅᓚᐅᖅᐳᑦ. 

- ᒫᓐᓇᒃᑯᑦ ᑕᐃᒪ ᑎᑎᖅᑕᐅᓯᒪᓐᖏᑦᑐᑦ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 
 
- ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) ᓇᔪᒐᖃᖅᐳᑦ ᐱᖓᓱᓂᒃ ᐅᖓᓯᑦᑐᓂᒃ 

ᑕᓯᕐᓂᒃ ᓂᒋᓂ ᕿᑭᖅᑖᓘᑉ, ᓄᓇᕗᒻᒥ. 
ᐃᖃᓗᒐᓱᒃᑕᐅᓂᖏᑦ - ᒥᑭᔪᒥᒃ ᐃᖃᓗᒐᓱᓐᖑᐊᕐᓂᕐᒥᒃ ᐱᑕᖃᖅᐸᑉᐳᖅ ᐆᒐᖅ ᑕᓯᕐᒥ. 

- ᐊᓯᕈᖅᑐᖃᕐᓂᐊᖅᑐᒋᔭᐅᓐᖏᑦᑐᖅ ᑕᐃᒪᐃᑎᑕᐅᔪᓂᒃ ᑎᑎᖅᑕᐅᓂᖏᓐᓄᑦ. 
 

ᓇᔪᒐᖏᑕ 
ᑲᒪᒋᔭᐅᓂᖏᑦ 

- ᐊᓯᕈᖅᑐᖃᕐᓂᐊᖅᑐᒋᔭᐅᓐᖏᑦᑐᖅ ᑕᐃᒪᐃᑎᑕᐅᔪᓂᒃ ᑎᑎᖅᑕᐅᓂᖏᓐᓄᑦ. 

ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᑦ ᐊᑦᑐᖅᑕᐅᑐᐃᓐᓇᕆᐊᓖᑦ ᑎᑎᖅᑕᐅᓂᖏᓐᓄᑦ ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ 
ᐃᓄᐃᑦ ᐊᑦᑐᖅᓯᓂᖃᓐᖏᖅᑐᖅ 

- ᐃᓄᐃᑦ ᐊᖑᓇᓱᒐᔪᓲᓐᖑᓐᖏᑦᑐᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ). 
ᐱᓕᕆᕖᑦ ᐊᑦᑐᖅᓯᓂᖃᓐᖏᖅᑐᖅ 

- ᓴᓇᔪᓕᕆᕕᓐᓂᑦ ᐱᖃᑕᐅᓯᒪᔪᖃᓐᖏᑦᑐᖅ. 
ᒐᕙᒪᒃᑯᑦ ᐊᑭᑕᖃᒐᓛᑦᑐᖅ 

- ᐊᓯᒃᑲᓐᓂᖏᓐᓂᒃ ᐊᑭᑕᖃᓐᖏᑦᑐᖅ ᒪᓕᑦᑕᐅᑎᑦᑎᓂᕐᒧᑦ ᓱᓕᕆᐊᖑᔪᓄᑦ. 
- ᐊᑭᑕᖃᒐᓛᑦᑐᖅ ᓴᓇᓇᓱᐊᕐᓗᒍ ᐊᒻᒪ ᐊᑐᓕᖅᑎᒐᓱᐊᕐᓗᒍ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ 

ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎ. 
ᐊᕕᑦᑐᖅᓯᒪᔪᓂ 
ᐱᕙᓪᓕᐊᑎᑦᑎᓂᖅ 

ᐊᓯᐅᔪᖃᑐᐃᓐᓇᕆᐊᖃᓐᖏᑦᑐᖅ ᒪᑯᑎᒎᓇ ᓂᐅᕕᖅᑕᐅᓂᑯᓄᑦ ᑮᓇᐅᔭᓕᐊᕆᔭᐅᓯᒪᔪᑦ 
ᑲᑎᑦᑐᒋᑦ, ᑭᓈᐅᔾᔭᒃᓵᑦ ᐊᒻᒪ ᐃᖅᑲᓇᐃᔮᒃᓴᐃᑦ. 

ᐃᓅᓯᒃᑯᑦ ᐊᒻᒪ 
ᓄᓇᓕᓐᓂ 

ᐊᑦᑐᖅᓯᓂᖃᓐᖏᖅᑐᖅ 
- ᐊᑐᓪᓚᑖᕐᓂᕐᒧᑦ (ᐃᖃᓗᒐᓱᓐᖑᐊᕐᓂᖅ), ᐱᑕᖃᕐᓂᕐᒧᑦ ᐊᒻᒪ ᕿᒪᒃᑲᑯᒋᔭᐅᓂᖏᓐᓂᑦ ᐊᑭᑦ 

ᐊᑦᑐᑕᐅᓐᖏᑦᑐᑦ ᑎᑎᖅᑕᐅᖁᔨᓗᓂ ᐃᓱᒪᑖᒧᑦ. 
 

ᓄᖅᑲᐅᓯᕈᑦ 
ᐃᓚᓐᖓᖅᓯᒪᔪᒥᒃ ᐊᑭᑕᖃᖅᐳᖅ ᑎᑎᖅᓯᓂᕐᒥᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ) ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᑕᐃᒪᐃᑎᑕᐅᔪᓂᒃ ᐊᑭᖏᓐᓄᑦ 
ᓴᓇᔭᐅᓂᖓᑕ ᐊᒻᒪ ᐊᑐᓕᖅᑎᑕᐅᓂᖓᑕ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ. 
ᐱᒻᒪᕆᐅᓂᖏᑦ ᑲᖐᒋᔭᐅᔪᑦ 
1) ᐱᑕᖃᓐᖏᓚᖅ ᖃᐅᔨᒪᔾᔪᑎᒃᓴᒥᒃ ᑕᒪᑐᒪᓂ ᖃᑦᑏᓐᓇᕈᖅᐸᓪᓕᐊᔭᕆᐊᖏᓐᓄᑦ ᓇᔪᒐᖃᑎᒌᑦ. 
2) ᐱᑕᖃᓐᖏᓚᖅ ᖃᐅᔨᒪᔾᔪᑎᒃᓴᒥᒃ ᑕᒪᑐᒪᓂ ᒪᑐᓯᔾᔪᑕᐅᔭᕆᐊᖃᕈᓐᓇᖅᑐᒥᒃ ᐃᖃᓗᒐᓱᓐᖑᐊᕐᓂᕐᒥᒃ. 
3) ᐱᕙᓪᓕᐊᑎᑕᐅᓂᖓ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ 

ᐃᓚᒋᐊᕈᑕᐅᓂᐊᖅᑐᒋᔭᐅᓐᖏᓚᖅ ᓇᔪᒐᖃᑎᒌᑦ ᐊᒥᓲᑎᒋᓂᖏᓐᓄᑦ. 

ᐱᔾᔪᑎᒋᔭᖅ 
 
ᑕᐃᒪ ᐱᓇᓱᐊᒐᖅ ᑎᑎᖅᑕᐅᓂᖏᑎᒍᑦ ᐆᒪᔪᑦ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᑕᒪᒃᑯᓂᖓ ᐆᒪᔪᓂᒃ 
ᓄᖑᑕᐅᑦᑕᐃᓕᑎᑦᑎᓇᓱᐊᕐᓂᐅᕗᖅ ᐅᕝᕙᓘᓐᓃᑦ ᓄᖑᑦᑕᐃᓕᑎᑦᑎᓇᓱᐊᕐᓂᐅᕗᖅ ᐊᒻᒪ 
ᐅᑎᖅᐸᓪᓕᐊᔪᓐᓇᑎᑦᑎᓇᓱᐊᕐᓂᐅᕗᖅ ᐆᒪᔪᓂᒃ ᐊᔾᔨᒌᓐᖏᐊᕐᔪᑦᑐᓂᒃ ᓄᖑᑕᐅᓕᖅᑐᓂᒃ, ᐊᑦᑕᓇᖅᑐᒦᑦᑐᓂᒃ 
ᐅᕝᕙᓘᓐᓃᑦ ᐃᓱᒫᓗᓇᖅᑐᓂᒃ ᑕᐃᒪᐃᑎᑕᐅᓗᑎᒃ ᐃᓄᐃᑦ ᓱᓕᕆᓂᖏᓐᓄᑦ. 
 
ᑖᓐᓇ ᐅᓂᒃᑳᓕᐅᕈᑦ ᓇᓚᐅᑦᑖᕈᑕᐅᕗᖅ ᐱᕙᓪᓕᐅᑎᓂᖏᓐᓂᒃ ᐊᒻᒪ ᐊᑭᖏᓐᓂᒃ ᑲᓇᑕᒥᐅᓄᑦ ᑎᑎᖅᑕᐅᓂᖏᑕ 
ᐊᑦᓛᓐᑎᐅᑉ ᐆᒐᖏᑕ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ 
ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. ᐱᕙᓪᓕᐅᑎᓂᖏᓐᓂᒃ ᐊᑭᖏᓐᓂᓪᓗ ᕿᒥᕐᕈᓂᖅ ᐱᓕᕆᐊᖑᓲᖑᕗᖅ 
ᑐᓴᐅᒪᔾᔪᑎᒃᓴᖃᖅᑎᒐᓱᐊᖅᑐᒍ ᑎᑎᖅᓯᓂᕐᒥᒃ ᐃᓱᒪᑖᕋᓱᐊᕐᓂᖅ, ᒪᓕᒃᑐᒍ ᐱᓕᕆᐊᖑᔭᕆᐊᖃᖅᑎᑕᐅᓂᖓ ᑲᓇᑕᒥ 
ᑲᑎᒪᔩᑦ ᒥᓂᔅᑕᖏᑕ ᑎᓕᐅᕆᔾᔪᑎᖓᓐᓄᑦ ᑕᐃᒫᒃᓴᐃᓐᓇᓕᓕᖅᑎᑦᑎᓂᕐᒧᑦ ᐱᖁᔭᓂ (2007), ᐃᓱᒪᓕᐅᖅᑎᑦ ᐊᒻᒪ 
ᑲᓇᑕᒥᐅᑦ ᑕᒪᕐᒥᒃ ᐃᓱᒪᒃᓴᖅᓯᐅᕈᑎᖃᕈᓐᓇᖁᓪᓗᒋᑦ ᐊᑦᑐᖅᓯᓂᖏᓐᓂᒃ ᐱᒋᐊᖅᑎᑕᐅᔪᒪᔪᑦ ᒪᓕᒐᓕᐅᕈᑎᖃᕐᓂᕐᒧᑦ 
ᐱᓕᕆᐊᖃᕈᑎᑦ. 
 
 

ᖃᓄᐃᓯᒪᓂᖓ 
 
ᐄᐳᕈ 1998-ᒥ, ᐊᑦᓛᓐᑎᐅᑉ ᐆᒐᖏᑦ ᐃᓱᒪᒋᔭᐅᓚᐅᖅᓯᒪᕗᑦ ᐊᑕᐅᓯᖑᑎᑕᐅᓪᓗᑎᒃ ᐊᒻᒪ ᖃᐅᔨᒋᐊᖅᑕᐅᓚᐅᖅᓯᒪᕗᑦ 
ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᑲᑎᒪᔨᕋᓛᓄᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ 
ᑲᓇᑕᒥ. ᒪᐃ 2003-ᒥ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ 
ᐊᕕᑦᑎᑦᑎᓚᐅᖅᓯᒪᕗᑦ ᑕᒪᒃᑯᓂᖓ ᐆᒪᔪᓂᒃ ᐃᓛᒃᑰᓕᖅᑎᑦᑎᑦᑐᒋᑦ ᓇᔪᒐᖃᑎᒌᑦ ᐊᒻᒪ ᖃᐅᔨᒋᐊᖅᑕᐅᒻᒪᑕ 
ᐅᑭᐅᖅᑕᖅᑐᒥ ᓇᔪᒐᖃᑎᒌᑦ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓕᖅᑐᑎᒃ. 
 
ᐄᐳᕈ 2010-ᒥ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᐊᕕᑦᑎᑦᑎᒋᐊᒃᑲᓐᓂᓚᐅᖅᐳᑦ 
ᐅᑭᐅᖅᑕᖅᑐᒥ ᓇᔪᒐᖃᑎᒌᓂᒃ ᒪᕐᕈᐃᖑᓕᖅᑐᑎᒃ ᓇᔪᒐᖃᑎᒌᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ ᐊᒻᒪ 
ᐅᑭᐅᖅᑕᖅᑐᒥ ᐃᒫᓂ ᓇᔪᒐᖃᑎᒌᑦ). ᑕᐃᒃᑯᐊ ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ ᖃᐅᔨᒋᐊᖅᑕᐅᒻᒪᑕ 
ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓕᖅᑐᑎᒃ ᐊᒻᒪ ᑕᐃᒃᑯᐊ ᐅᑭᐅᖅᑕᖅᑐᒥ ᓇᔪᒐᖃᑎᒌᖑᒋᐊᓐᖓᖅᓯᒪᔪᑦ 
ᑕᐃᒪᐃᑎᑕᐅᔪᓐᓃᖅᑐᑎᒃ.2. 
 
ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ ᐅᕝᕙᓘᓐᓃᑦ ᐊᓯᖏᑦ ᓇᔪᒐᖃᑎᒌᑦ) ᒫᓐᓇᒃᑯᑦ ᑕᐃᒪ 
ᑎᑎᖅᑕᐅᓯᒪᓐᖏᓚᑦ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 
 
ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᐱᔾᔪᑎᒋᔭᖓᑦ ᑎᒃᑯᐊᖅᓯᓂᕐᒧᑦ 
“ᑖᒃᑯᐊ ᑎᒃᑯᐊᖅᑕᐅᔪᓐᓇᖅᑐᑦ ᐃᓛᒃᑰᕐᓗᒋᑦ ᐱᑕᖃᖅᐳᖅ ᐱᖓᓱᐃᓂ ᐅᖓᓯᑦᑐᓂ ᑕᓯᕐᓂ ᕿᑭᖅᑖᓗᒻᒥ, ᓄᓇᕗᒻᒥ. 
ᑲᑎᑎᓪᓗᒋᑦ ᐊᐅᓐᓂᖅᑐᓂᒋᑦ ᑕᐃᒃᑯᐊ ᐱᖓᓱᐃᑦ ᑕᓰᑦ ᑐᖔᓃᑉᐳᑦ 20 ᑭᓚᒦᑕ2. ᐊᐃᒃᓯᕐᓂᖅ ᐊᓯᖏᓐᓂᑦ 
ᑎᒃᑯᐊᖅᑕᐅᔪᓐᓇᖅᑐᓂᑦ ᐃᓛᒃᑰᕐᓗᒋᑦ ᐊᔪᕐᓇᖅᐳᖅ. ᐃᓚᖓᑦ ᑕᓰᑦ, ᐆᒐᖅ ᑕᓯᖅ, ᐊᑐᐃᓐᓇᐅᕗᖅ 
ᐃᖃᓪᓕᐊᕐᕕᐅᔪᓐᓇᖅᑐᓂ ᐊᒻᒪ ᐊᒥᓱᐊᓗᐃᑦ ᑕᒪᒃᑯᐊ ᐆᒪᔪᑦ ᐱᔭᐅᔪᓐᓇᑐᐃᓐᓇᕆᐊᖃᖅᐳᑦ ᑕᓯᕐᒥᑦ 
ᐃᖃᓪᓕᐊᖅᑐᖃᖃᑦᑕᓕᐅᒥᑉᐸᑦ” (ᑰᓯᕕᒃ, 2010). 
 
ᓇᒦᓐᓂᖏᑦ, ᓇᔪᒐᖏᑦ ᐊᒻᒪ ᓇᔪᒐᖃᑎᒌᑦ 3 

ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᓇᔪᒐᖃᖅᐳᑦ ᓯᔾᔭᖅᐸᓯᒻᒦᑦᑐᓂᒃ ᑕᓯᕐᓂᒃ 
ᑲᓇᓐᓇᖅᐸᓯᐊᓂ ᓯᔾᔭᖓᓃᑦᑐᓂᒃ ᕿᑭᖅᑖᓘᑉ, ᓄᓇᕗᒻᒥ ᐅᓕᓐᓂᕐᒧᑦ ᑎᑭᑕᐅᓚᐅᖅᐸᑦᑐᓂᒃ ᑕᕆᐅᕐᒧᑦ ᐃᒪᕐᒧᑦ. ᑕᐃᒃᑯᐊ 
ᐱᖓᓱᐃᑦ ᐅᓂᒃᑳᓕᐅᕈᑕᐅᓯᔪᑦ ᑕᓰᑦ ᐅᑯᐊᖑᕗᑦ ᐆᒐᖅ ᑕᓯᖅ, ᖃᓯᒋᐊᓕᒥᓂᐅᑉ ᑕᓯᖓ ᐊᒻᒪ ᑕᕆᐅᔭᕈᓯᐅᑉ ᑕᓯᖓ. 

                                                 
2 “ᑕᐃᒪᐃᑎᑕᐅᔪᓐᓃᕐᓂᖅ” ᑐᑭᖃᖅᐳᖅ ᑕᐃᒃᐊ ᓇᔪᒐᖃᑎᒌᖑᒋᐊᓐᖓᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᔪᓐᓃᕐᓂᖏᓐᓂᒃ. 
3 ᑐᑭᓯᒋᐊᕈᑎᒃᓴᐃᑦ ᑖᒃᓱᒪᓂ ᐃᓚᖓᓃᑦᑐᑦ ᐱᔭᐅᓯᒪᕗᑦ 2010-ᒥ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ ᖃᐅᔨᒋᐊᕐᓂᕐᒥᑦ ᐊᒻᒪ ᖃᓄᐃᓕᖓᓂᖏᓐᓂᒃ 
ᐅᓂᒃᑳᓕᐅᕈᑎᖓᓐᓂᑦ ᐱᓪᓗᒋᑦ ᐊᑦᓛᓐᑎᐅᑉ ᐆᖓᒋᑦ. 

ᑖᒃᑯᐊ ᑕᓰᑦ ᐊᕝᕕᐊᕈᑎᖃᕐᒪᑕ ᐊᑦᑐᐊᓕᕈᓐᓇᑎᐊᓐᖏᔾᔪᑎᖏᓐᓂᒃ ᓯᔾᔭᖅᐸᓯᐅᑉ ᐊᕙᑎᖓᓄᑦ ᐊᒻᒪ ᑕᐃᒪᐃᓐᓂᑯᒥᓐᓄᑦ 
ᐃᓚᒌᑦ ᐃᓛᒃᑰᑐᒻᒥᕆᐅᕗᑦ. 

ᖃᐅᔨᒋᐊᖅᑕᐅᒐᓚᖃᑦᑕᖏᑦᑐᑦ ᓇᔪᒐᖃᑎᒌᑦ ᑖᒃᑯᓇᓃᑦᑐᑦ ᑕᓯᕐᓂ; ᑭᓯᐊᓂ, ᓇᓗᓇᐃᒃᑯᓯᖅᑕᐅᓯᒪᔪᑦ 
ᐱᔭᐅᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ ᐱᓕᕆᐊᖑᓚᐅᖅᓯᒪᔪᖅ 1957-1962-ᒥ ᐊᒻᒪ ᒫᓐᓇᒫᒃᑯᑦ ᓇᓚᐅᑦᑖᖅᑕᐅᓯᒪᓂᖏᑦ 
ᓇᔪᒐᖃᑎᒌᑦ ᐊᒥᓲᑎᒋᓂᖏᑦ (2003-2004) ᐆᒐᖅ ᑕᓯᕐᒥ ᑲᖐᓇᕈᑕᐅᕗᑦ ᐊᓯᕈᓪᓗᐊᖅᓯᒪᓐᖏᑦᑕᕆᐊᖏᓐᓄᑦ. 

ᓄᑦᑎᖅᑐᖃᑐᐃᓐᓇᕆᐊᖃᕐᓂᖓ ᐊᓯᖏᓐᓄᑦ ᑕᓯᕐᓄᑦ ᖁᓚᕐᓇᒐᓚᑦᑐᖅ. 

 
 
 
 
ᐃᓱᒫᓗᓇᕈᑎᑦ 

ᐊᐅᓚᓴᖅᑐᖃᖃᑦᑕᓕᖅᐸᓪᓕᐊᓂᖅ ᐆᒐᖅ ᑕᓯᕐᒥ ᓇᓗᓇᐃᖅᑕᐅᓯᒪᕗᖅ ᐃᓱᒫᓗᒍᓇᕈᑕᐅᔭᕆᐊᖓ ᓄᓇᓕᒻᒥᐅᓄᑦ 
(ᑰᓯᕕᒃ, 2010). 
 
ᑐᓴᕆᐊᖅᑎᑦᑎᓃᑦ 
ᑐᓴᕆᐊᖅᑎᑦᑎᖃᑦᑕᓚᐅᖅᓯᒪᕗᑦ ᐱᓪᓗᒋᑦ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑐᒥ ᓇᔪᒐᖃᑎᒌᑦ) 
ᑎᑎᖅᑕᐅᓯᒪᔪᒃᓴᐅᒻᒪᖔᑕ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ) ᓅᕖᕝᕙ 2004-ᒥ ᐅᑯᓂᖓ ᒐᕙᒪᖏᑦ ᓄᓇᕘᑉ, ᓄᓇᖃᖅᑳᖅᓯᒪᔪᑦ ᐊᒻᒪ ᑎᒥᐅᔪᑦ, 
ᐊᓯᖏᑦ ᐱᖃᑕᐅᓯᒪᔪᑦ, ᐊᒻᒪ ᑭᒃᑯᑐᐃᓐᓇᐃᑦ. 

ᒪᓕᒃᑐᒋᑦ ᐅᖃᐅᓯᒃᓴᕆᔭᐅᓯᒪᔪᑦ ᑐᓴᕆᐊᖅᑎᑦᑎᖃᑦᑕᓂᕐᒥ: 

- ᐃᖃᓗᒐᓱᓐᓂᕐᒧᑦ ᐊᒃᓱᕈᕐᓇᑐᖅᓯᐅᖅᑎᑕᐅᓂᖏᑦ ᑎᓱᔪᐃᑦᑐᑦ ᐊᑦᓛᓐᑎᐅᑉ ᐆᒐᖏᑦ (ᐆᑦᑐᕋᐅᑎᒋᓗᒋᑦ ᒫᓐᓇᒃᑯᑦ 
ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) ᑎᒃᑯᐊᖅᑕᐅᔪᓐᓇᖅᑐᑦ ᐃᓛᒃᑰᕐᓗᒋᑦ) 
ᐊᒃᓲᓗᐊᕐᓂᕋᖅᑕᐅᓯᒪᓐᖏᓚᑦ (ᐸᓐᓂᖅᑑᕐᒥ ᐊᖑᓇᓱᒃᑎᑦ ᒥᑭᒋᐊᕐᓂᐊᑎᓪᓗ ᑲᑐᔾᔨᖃᑎᒌᖏᑦ) ᐊᒻᒪ 
ᑕᐃᒫᒃᓴᐃᓐᓇᓕᓪᓗᑎᒃ (ᐊᑕᐅᓯᖅ ᐃᖃᓗᓐᓂ), 

- ᖃᑦᑏᓐᓇᕈᓗᐃᑦ ᐃᖃᓪᓕᐊᖅᑐᑦ ᑕᐃᒫᒃ ᐅᖓᓯᑎᒋᔪᓅᓲᖑᕗᑦ ᑕᓯᕐᓄᑦ ᐃᖃᓗᓪᓕᐊᖅᑐᑎᒃ (ᐃᓄᑐᖃᐅᖃᑎᒌᑦ 
ᐃᖃᓗᓐᓂ; ᐊᑕᐅᓯᖅ ᐃᖃᓗᓐᓂ), 

- ᐃᓄᐃᑦ ᐃᖃᓗᒐᓱᒐᔪᓲᓐᖑᓐᖏᑦᑐᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ) ᐃᖃᓗᐃᑦ 
ᐊᑐᐃᓐᓇᐅᓂᖅᓴᐅᓂᑯᖏᓐᓄᑦ ᐊᒻᒪ ᐱᔪᒪᔭᐅᓂᖅᓴᐅᓂᑯᖏᓐᓄᑦ (ᓇᑦᑎᕙᒃ ᐊᖑᓇᓱᒃᑎᑦ ᒥᑭᒋᐊᕐᓂᐊᑎᓪᓗ 
ᑲᑐᔾᔨᖃᑎᒌᖏᑦ; ᐸᓐᓂᖅᑑᒥ ᐊᖑᓇᓱᒃᑎᑦ ᒥᑭᒋᐊᕐᓂᐊᑎᓪᓗ ᑲᑐᔾᔨᖃᑎᒌᖏᑦ; ᐊᒪᕈᖅ ᐊᖑᓇᓱᒃᑎᑦ 
ᒥᑭᒋᐊᕐᓂᐊᑎᓪᓗ ᑲᑐᔾᔨᖃᑎᒌᖏᑦ; ᐊᑕᐅᓯᖅ ᐃᖃᓗᓐᓂ), ᐊᒻᒪ 

- ᒐᕙᒪᖏᑦ ᓄᓇᕘᑉ ᐃᑲᔪᖅᓱᖅᑑᒐᓗᐊᑦ ᓴᐳᔾᔭᐅᓂᖏᓐᓂᒃ ᑎᓱᔪᐃᑦᑐᑦ ᐊᑦᓛᓐᑎᐅᑉ ᐆᒐᖏᑕ ᑭᓯᐊᓂ 
ᐃᓱᒪᓯᒪᓪᓗᑎᒃ ᓴᐳᔾᔭᐅᔪᓐᓇᖅᑐᒋᓪᓗᒋᑦ ᒪᑐᓯᓂᒃᑯᑦ, ᐱᔭᐅᔪᓐᓇᖅᑐᑦ ᑭᓪᓕᖃᖅᑎᑕᐅᓂᖏᑎᒍᑦ ᐊᒻᒪ ᐃᒋᕐᕈᑎᓂᒃ 
ᐊᑐᕆᐊᖃᓐᖏᑎᑦᑎᓂᒃᑯᑦ (ᐆᑦᑐᕋᐅᑎᒋᓗᒍ ᐃᖃᓗᒐᓱᓐᓂᕐᒧᑦ ᐱᖁᔭᑎᒍᑦ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᐅᑉ). 

 

ᒫᓐᓇᒃᑯᑦ ᒪᓕᒐᓕᐅᕈᑎᖃᕐᓂᐅᑉ ᐊᕙᑎᖓ 
 
ᑲᓇᑕᒥ, ᐊᑦᓛᓐᑎᐅᑉ ᐆᒐᖏᑦ ᓴᐳᔾᔭᐅᓯᒪᕗᑦ ᑲᓇᑕᒥ ᒐᕙᒪᒃᑯᓐᓄᑦ ᐃᖃᓗᓕᕆᓂᕐᒧᑦ ᒪᓕᒐᕐᒧᑦ ᐊᒻᒪ ᐃᒪᕕᓐᓄᑦ 
ᒪᓕᒐᕐᒧᑦ. 

ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᓂᒃ ᕿᒥᕐᕈᓂᖅ 

ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᓂᒃ ᕿᒥᕐᕈᓂᖅ ᐃᓚᒋᔭᐅᕗᖅ ᐊᒥᓱᓄᑦ ᐃᓚᖏᓐᓄᑦ 
ᐃᓱᒪᒃᓴᖅᓯᐅᕈᑕᐅᔪᒃᓴᐅᔪᓄᑦ ᓇᓗᓇᐃᖅᓯᓇᓱᐊᕐᓂᕐᒥ ᐆᒪᔪᑦ ᑎᑎᖅᑕᐅᓯᒪᔪᒃᓴᐅᒻᒪᖔᑕ ᐊᑖᓂ ᐅᐃᒍᖓᑕ 1 ᐆᒪᔪᓄᑦ 
ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ.4.  
 
ᕿᒥᕐᕈᓂᖅ ᐱᕙᓪᓕᐅᑎᓂᖏᓐᓂᒃ ᐊᒻᒪ ᐊᑭᖏᓐᓂᒃ ᐱᓕᕆᐊᖑᓚᐅᖅᐳᖅ ᖃᐅᔨᔭᐅᓇᓱᐊᖅᑐᑎᒃ ᐊᑦᑐᖅᓯᕙᓪᓕᐊᓂᖏᑦ 
ᑎᑎᖅᑕᐅᓂᖏᑕ ᐊᑦᓛᓐᑎᐅᑉ ᐆᒐᖏᑕ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐱᖃᑕᐅᓯᒪᔪᓄᑦ, ᐃᓚᒋᔭᐅᓪᓗᑎᒃ 
ᑲᓇᑕᒥᐅᑦ ᑭᒃᑯᑐᐃᓐᓇᐃᑦ, ᓴᓇᔪᓕᕆᔪᑦ ᐊᒻᒪ ᒐᕙᒪᒃᑯᑦ. 
 
 
ᐱᕙᓪᓕᐅᑎᔪᑦ 
 
ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ5 ᐊᑦᓛᓐᑎᐅᑉ ᐆᒐᖏᑕ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᐅᑯᐊᖑᕗᑦ: 

- ᐊᑐᓪᓚᑖᖅᑕᐅᓂᖏᓐᓂᑦ ᐊᑭᑦ (ᐃᖃᓗᒐᓱᓐᖑᐊᕐᓂᖅ) 
- ᐊᑐᖅᑕᐅᖏᓐᓂᖏᓐᓂᑦ ᐊᑭᑦ: 

o ᕿᒪᒃᑲᑯᒋᔭᐅᓂᖏᓐᓂᑦ ᐊᑭᑦ (ᐊᓯᐅᔾᔭᐃᖅᓯᓂᖅ ᑭᖑᕚᓄᑦ) 
o ᐱᑕᖃᕐᓂᖏᓐᓂᑦ ᐊᑭᑦ (ᐃᓚᒋᔭᐅᓂᖏᓐᓄᑦ ᐊᑭᒋᑎᑕᖏᑦ ᐃᓄᐃᑦ ᐱᑕᖃᕐᓂᖏᓐᓄᑦ ᑕᒪᒃᑯᐊ 

ᐆᒪᔪᑦ). 
 
ᑖᒃᑯᐊ ᐊᑭᑦ ᓈᓴᖅᑕᐅᓯᒪᓐᖏᑦᑐᑦ, ᐊᑦᑐᖅᓯᓂᖓ ᑎᑎᖅᑕᐅᓂᖏᑕ ᐊᑦᓛᓐᑎᐅᑉ ᐆᒐᖏᑕ (ᐅᑭᐅᖅᑕᖅᑑᑉ ᑕᓯᖏᓐᓂ 
ᓇᔪᒐᖃᑎᒌᑦ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ 
ᐊᒃᓱᒻᒪᕆᐅᓂᐊᖅᑐᒋᔭᐅᓐᖏᒻᒪᑦ.6. 
 
ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᖃᓄᓕᒫᖅ ᐱᒻᒪᕆᐅᓂᖃᖅᑐᒋᔭᐅᓐᖏᑦᑐᑦ ᐃᓄᓐᓄᑦ, 
ᐃᓄᐃᑦ ᐊᑐᒐᔪᓲᖑᓐᖏᓐᓂᑯᖏᓐᓄᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ).7. 
 
ᐊᑐᓪᓚᑖᖅᑕᐅᓂᖏᓐᓂᑦ ᐊᑭᑦ: ᐃᖃᓗᒐᓱᓐᖑᐊᕐᓂᖅ 
ᐃᖃᓗᒐᓱᓐᖑᐊᖅᑐᖃᒐᓛᓲᖑᔭᕆᐊᖓ ᖃᐅᔨᒪᔭᐅᔪᖃᖅᐳᖅ ᐆᒐᕐᓂᒃ ᑕᓯᕐᒥ. ᒪᓕᒃᑐᒋᑦ ᐅᖃᐅᓯᒃᓴᕆᔭᐅᓯᒪᔪᑦ 
ᐃᒪᕐᒥᐅᑕᓕᕆᔨᒃᑯᑦ ᑐᓴᕆᐊᖅᑎᑦᑎᖃᑦᑕᑎᓪᓗᒋᑦ, ᖃᑦᑏᓐᓇᕈᓗᐃᑦ ᐃᖃᓪᓕᐊᖅᑐᑦ ᑕᐃᒫᒃ ᐅᖓᓯᑎᒋᔪᓅᓲᖑᕗᑦ 
ᑕᓯᕐᓄᑦ ᐃᖃᓗᓪᓕᐊᖅᑐᑎᒃ ᐊᒻᒪ “ᖃᑦᑏᓐᓇᑲᓪᓚᐃᑦ ᐃᓄᐃᑦ” ᐆᒐᖅ ᑕᓯᕐᒨᖃᑦᑕᓲᖑᕗᑦ. 
 
ᐊᑐᖅᑕᐅᖏᓐᓂᖏᓐᓂᑦ ᐊᑭᑦ 
ᑕᐃᒃᓱᒪᓂᑐᖃᕐᓕ, ᐊᑦᓛᓐᑎᐅᑉ ᐆᒐᖏᑦ ᐊᒃᓱᐊᓗᒃ ᐱᒻᒪᕆᐅᕙᓚᐅᖅᓯᒪᔪᑦ ᑲᓇᑕᒥ. ᓯᕗᓪᓕᖅᐹᓄᑦ ᔨᐅᕋᑉᒥᐅᓄᑦ 
ᑎᑭᔾᔪᑕᐅᓚᐅᖅᓯᒪᔪᑦ ᓂᐅᐸᐅᓪᓛᓐ ᐃᒪᖏᓐᓄᑦ ᐊᓂᒍᓕᖅᑎᓪᓗᒍ ᖁᓕᖓᑦ ᓯᓐᑐᕆᑦ ᐊᒻᒪ ᑎᑭᑦᑐᒋᑦ ᐱᒋᐊᓕᕐᓂᖏᑦ 
1990 ᑮᓇᐅᔭᓕᐅᕈᑎᑎᒍᑦ ᑐᕚᕆᔭᐅᕙᓚᐅᖅᓯᒪᔪᖅ ᓂᐅᐸᐅᓪᓛᓐᒥ ᐊᒻᒪ ᓛᐸᑐᐊᒥ, ᐊᒻᒪ ᐊᒥᓱᓄᑦ ᐃᒪᖅᐸᓯᑦᑎᒥᐅᓄᑦ 
ᐊᒻᒪ ᑯᐸᐃᑉ ᐅᐊᓐᓇᖓᑕ ᓯᔾᔭᖓᓂᒥᐅᓄᑦ ᐊᒻᒪ ᒑᔅᐸᐃ ᓄᕗᒥᐅᓄᑦ (ᑰᓯᕕᒃ, 2010). ᐃᓚᒋᔭᐅᓚᐅᖅᓯᒪᒋᕗᑦᑕᐅᖅ 
ᖁᓪᓕᖅᐹᓄᑦ ᓂᕿᑐᖅᑐᓄᑦ ᐃᒫᓂ ᓂᕿᒋᖃᑎᒌᓄᑦ ᐅᐊᓐᓇᖓᑕ ᐱᖓᓐᓇᖅᐸᓯᐊᓂ ᐊᑦᓛᓐᑎᐅᑉ (ᑰᓯᕕᒃ, 2010). 
 
ᑕᐃᒃᓱᒪᓂᑐᖃᖅ ᐊᒻᒪ ᐅᓪᓗᒥᐅᓕᖅᑐᖅ ᐱᒻᒪᕆᐅᓂᖏᑦ ᑕᒪᒃᑯᐊ ᐆᒪᔪᑦ ᓂᕆᐅᒋᔭᐅᕗᑦ ᐊᑐᖅᑕᐅᖏᓐᓂᖏᓐᓂᑦ 
ᐊᑭᑦᑐᕈᑕᐅᓂᐊᖅᑐᒋᔭᐅᓪᓗᑎᒃ ᐆᒪᔪᓄᑦ ᑕᒪᕐᒥᒃ. ᑭᓯᐊᓂ, ᑖᓐᓇ ᕿᒥᕐᕈᓂᖅ ᐱᔾᔪᑎᖃᕐᒪᑦ ᐊᑕᐅᓰᑐᐃᓐᓇᕐᓂᒃ 
ᑎᒃᑯᐊᖅᑕᐅᔪᓐᓇᖅᑐᓂᒃ ᐃᓛᒃᑰᕐᓗᒋᑦ ᑕᒪᐃᓐᓂᐅᖏᑦᑐᖅ ᑕᒪᒃᑯᓂᖓ ᐆᒪᔪᓂᒃ, ᐊᒻᒪ ᑖᒃᑯᐊ ᑎᒃᑯᐊᖅᑕᐅᔪᓐᓇᖅᑐᑦ 
ᐃᓛᒃᑰᕐᓗᒋᑦ ᑕᐃᒪᓐᖓᑐᖃᓂᑦ ᐅᕝᕙᓘᓐᓃᑦ ᐅᓪᓗᒥᐅᓕᖅᑐᖅ ᐱᒻᒪᕆᐅᓂᖃᓗᐊᓐᖏᒻᒪᑕ ᐅᖓᓯᑦᑐᒦᓐᓂᑯᖏᓐᓄᑦ. 
 

                                                 
4 ᑕᑯᓗᒍ ᐃᓚᒋᐊᕈᑎ ᐃ: ᐅᖃᒪᐅᑎᒋᔭᐅᓂᖏᓐᓄᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐱᑕᖃᕆᐊᖃᖅᑎᑕᐅᔪᑦ. 
5 ᑕᑯᓗᒍ ᐃᓚᒋᐊᕈᑎ ᐱ: ᐅᖃᒪᐅᑎᒋᔭᐅᓂᖏᓐᓄᑦ ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ. 
6 ᐱᐅᑎᒋᓂᕐᒥᒃ ᕿᒥᕐᕈᓂᖅ ᓈᒻᒪᑉᐳᖅ ᐆᒪᔪᓄᑦ ᐊᑦᑐᖅᑕᐅᓂᖏᑦ ᐱᒻᒪᕆᐅᓂᐊᖅᑐᒋᔭᐅᑎᓐᓇᒋᑦ ᐅᕝᕙᓘᓐᓃᑦ ᐅᑎᖅᐸᓪᓕᐊᑎᑦᑎᓇᓱᐊᕐᓂᕐᒧᑦ 
ᐱᓇᓱᐊᕐᓂᐅᔪᑦ ᐊᑲᐅᓐᖏᑦᑐᒃᑯᑦ ᐊᑦᑐᖅᓯᓂᖃᕐᓂᐊᑎᓐᓇᒋᑦ ᐊᒥᓱᓂᒃ ᐃᓄᓂᒃ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, 2006). 
7 ᒪᓕᒃᑐᒋᑦ ᐅᖃᐅᓯᒃᓴᕆᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᑦ ᑐᓴᕆᐊᖅᑎᑦᑎᑎᓪᓗᒋᑦ. 

ᐊᑦᓛᓐᑎᐅᑉ ᐆᒐᖏᑦ ᐱᖓᓱᐃᓃᑦᑐᑦ ᓇᓗᓇᐃᖅᑕᐅᓯᒪᔪᓂ ᐅᑭᐅᖅᑕᖅᑑᑉ ᑕᓯᖏᓐᓂ ᐃᓚᒌᑦ ᐃᓛᒃᑰᑐᒻᒥᕆᐅᕗᑦ 
ᐃᒫᓃᑦᑐᓂᑦ ᐆᒐᕐᓂᑦ ᐊᒻᒪ ᐊᑐᓂᑦ ᐃᒻᒥᓂᑦ, ᐊᒻᒪ ᑭᒡᒐᑐᖅᑐᑎᒃ ᐱᒻᒪᕆᒐᓚᒃᑯᑦ ᐃᓚᒋᔭᐅᓂᕐᒥᒃ 
ᐊᓯᕈᖅᐸᓪᓕᐊᓯᒪᓂᖏᓐᓄᑦ ᑕᒪᒃᑯᐊ ᐆᒪᔪᑦ (ᑰᓯᕕᒃ, 2010). 
 

ᕿᒪᒃᑲᑯᒋᔭᐅᓂᖏᓐᓂᑦ ᐊᑭᑦ 
ᑲᓇᑕᒥᐅᑦ ᐱᐅᔪᒥᒃ ᐊᑭᖃᖁᔨᕗᑦ ᐊᓯᐅᔾᔭᐃᖅᓯᓂᕐᒧᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ) 
ᑭᖑᕚᓄᑦ. 

 
ᐱᑕᖃᕐᓂᖏᓐᓂᑦ ᐊᑭᑦ 
ᐱᑕᖃᕐᓂᖏᓐᓂᑦ ᐊᑭᑦ ᑕᒪᒃᑯᐊ ᐆᒪᔪᑦ ᐊᖏᔫᒐᔭᖅᑐᒃᓴᐅᔪᑦ. ᐱᑕᖃᕐᓂᖏᓐᓂᑦ ᐊᑭᖏᑦ ᑕᒪᒃᑯᐊ 
ᑎᒃᑯᐊᖅᑕᐅᔪᓐᓇᖅᑐᑦ ᐃᓛᒃᑰᕐᓗᒋᑦ, ᐱᔾᔪᑎᒋᓪᓗᒋᑦ ᐅᖓᓯᑦᑐᒦᓐᓂᖏᑦ ᐊᒻᒪ ᑕᐃᒪᓐᖓᑐᖃᓂᑦ ᐊᒻᒪ 
ᐅᓪᓗᒥᐅᓕᖅᑐᖅ ᐊᑐᖅᑕᐅᓪᓗᐊᓲᖑᓐᖏᓐᓂᑯᖏᓐᓄᑦ, ᓂᕆᐅᒋᔭᐅᕗᑦ 
ᐊᑉᐸᓯᓐᓂᖅᓴᒻᒪᕆᐅᓂᐊᖅᑐᒋᔭᐅᓪᓗᑎᒃ. 

 
 
ᖃᐅᔨᓴᕐᓂᕐᒧᑦ ᑐᓐᖓᕕᒋᔭᐅᔪᑦ ᐊᒻᒪ ᐊᐅᓚᑦᑎᓂᕐᒧᑦ ᐆᑦᑐᕋᐅᑎᑦ8 
 
ᐱᒻᒪᕆᐅᓂᖏᑦ ᑲᖐᒋᔭᐅᔪᑦ: 
1) ᐱᑕᖃᓐᖏᓚᖅ ᖃᐅᔨᒪᔾᔪᑎᒃᓴᒥᒃ ᑕᒪᑐᒪᓂ ᖃᑦᑏᓐᓇᕈᖅᐸᓪᓕᐊᔭᕆᐊᖏᓐᓄᑦ ᓇᔪᒐᖃᑎᒌᑦ ᓇᓕᐊᓐᓂᑐᐃᓐᓇᖅ 

ᐱᖓᓱᐃᓂ ᑕᓯᕐᓃᑦᑐᑦ. 
2) ᐱᑕᖃᓐᖏᓚᖅ ᖃᐅᔨᒪᔾᔪᑎᒃᓴᒥᒃ ᑕᒪᑐᒪᓂ ᒪᑐᓯᔾᔪᑕᐅᔭᕆᐊᖃᕈᓐᓇᖅᑐᒥᒃ ᐃᖃᓗᒐᓱᓐᖑᐊᕐᓂᕐᒥᒃ (ᒫᓐᓇᒃᑯᑦ ᑕᐃᒪ 

ᐱᑕᖃᑐᐃᓐᓇᕆᐊᓕᒃ ᑭᓯᐊᓂ ᐆᒐᖅ ᑕᓯᕐᒥ). 
3) ᐱᕙᓪᓕᐊᑎᑕᐅᓂᖓ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ 

ᐃᓚᒋᐊᕈᑕᐅᓂᐊᖅᑐᒋᔭᐅᓐᖏᓚᖅ ᓇᔪᒐᖃᑎᒌᑦ ᐊᒥᓲᑎᒋᓂᖏᓐᓄᑦ. 

ᖃᐅᔨᓴᕐᓂᕐᒧᑦ ᑐᓐᖓᕕᒋᔭᐅᔪᓄᑦ ᐆᑦᑐᕋᐅᑎ – ᑎᑎᖅᑕᐅᖏᓪᓗᑎᒃ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ 
ᓇᔪᒐᖃᑎᒌᑦ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ 

ᐊᑖᓂ ᖃᐅᔨᓴᕐᓂᕐᒧᑦ ᑐᓐᖓᕕᒋᔭᐅᔪᓄᑦ ᐆᑦᑐᕋᐅᑎᐅᑉ, ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ 
ᐆᒪᔪᑦ ᑲᓇᑕᒥ ᐊᑐᓕᖁᔭᖓᑦ ᕿᐱᓗᒃᑕᐅᕗᖅ ᐊᒻᒪ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) 
ᑎᑎᖅᑕᐅᓇᑎᒃ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 

- ᒥᑭᔪᖅ ᐃᖃᓗᒐᓱᓐᖑᐊᖃᑦᑕᕐᓂᖅ ᐱᑕᖃᐃᓐᓇᓂᐊᖅᑐᖅ. 

- ᓯᕗᓂᕐᒥ ᐊᓯᕈᖅᑎᑕᐅᒐᔭᖅᐳᖅ ᐃᖃᓗᒐᓱᓐᖑᐊᕐᓂᖅ, ᑕᐃᒪᐃᒋᐊᖃᖅᐸᑦ, ᐃᖃᓗᒐᓱᓐᓂᕐᒧᑦ ᐱᖁᔭᑎᒍᑦ 
ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᐅᑉ. 

- ᐊᓯᕈᕐᓂᐊᖅᑐᒋᔭᐅᓐᖏᓚᑦ ᒪᓕᑦᑕᐅᑎᑦᑎᓇᓱᓐᓂᕐᒧᑦ ᓱᓕᕆᐊᖑᔪᑦ. 

ᐊᐅᓚᑦᑎᓂᕐᒧᑦ ᐆᑦᑐᕋᐅᑎ – ᑎᑎᖅᑕᐅᓗᑎᒃ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) 
ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ 

ᐊᑖᓂ ᐊᐅᓚᑦᑎᓂᕐᒧᑦ ᐆᑦᑐᕋᐅᑎᐅᑉ, ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ 
ᐊᑐᓕᖁᔭᖓᑦ ᐊᖏᕈᑕᐅᕗᖅ ᐊᒻᒪ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ ᓇᔪᒐᖃᑎᒌᑦ) ᑎᑎᖅᑕᐅᓪᓗᑎᒃ 
ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓪᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 

- ᒥᑭᔪᖅ ᐃᖃᓗᒐᓱᓐᖑᐊᖃᑦᑕᕐᓂᖅ ᐱᑕᖃᐃᓐᓇᓂᐊᖅᑐᖅ. 

                                                 
8 ᑖᒃᑯᐊ ᐆᑦᑐᕋᐅᑎᑦ ᓴᓇᔭᐅᓯᒪᕗᑦ ᑐᓴᕆᐊᕐᕕᒋᔭᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᑦ, ᐃᖃᓗᓕᕆᔨᒃᑯᑦ ᐊᒻᒪ ᐃᒫᓂ ᐱᕈᖅᓰᔨᒃᑯᑦ, 
ᐊᒻᒪ ᐊᓯᐅᔾᔭᐃᖅᓯᔨᒃᑯᑦ ᐊᒻᒪ ᓴᐳᔾᔨᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐃᓱᒪᒋᔭᐅᓪᓗᑎᒃ ᓴᖅᑭᑐᐃᓐᓇᕆᐊᖃᖅᑐᒋᔭᐅᓪᓗᑎᒃ ᑎᑎᖅᓯᓂᒧᑦ ᐃᓱᒪᑖᕐᓂᕐᒥᒃ. 
ᖃᓄᐃᓪᓚᑖᕐᓂᐅᒐᔭᖅᑐᖅ ᓴᖅᑭᖅᑐᖅ ᑎᑎᖅᓯᓂᒧᑦ ᐃᓱᒪᑖᕐᓂᕐᒥᑦ ᐊᔾᔨᒋᓐᖏᑐᐃᓐᓇᕆᐊᖃᖅᐳᖅ ᑖᒃᓱᒪᓂ ᐅᖃᐅᓯᕆᔭᐅᔪᒥᒃ. 

8 



- ᓯᕗᓂᕐᒥ ᐊᓯᕈᖅᑎᑕᐅᒐᔭᖅᑐᒃᓴᐅᕗᖅ ᐃᖃᓗᒐᓱᓐᖑᐊᕐᓂᖅ, ᑕᐃᒪᐃᒋᐊᖃᖅᐸᑦ, ᐃᖃᓗᒐᓱᓐᓂᕐᒧᑦ ᐱᖁᔭᑎᒍᑦ 
ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᐅᑉ. 

- ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᒥᒃ 9  ᓴᓇᔪᖃᕆᐊᖃᖅᐳᖅ ᐃᓗᐊᓐᓂ ᐱᖓᓱᑦ 
ᐅᑭᐅᑦ ᑎᑎᖅᑕᐅᓚᐅᖅᑎᓪᓗᒋᑦ. ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎ 
ᐊᓯᕈᕈᑕᐅᔪᓐᓇᕋᔭᕆᕗᖅᑕᐅᖅ ᐃᖃᓗᒐᓱᓐᖑᐊᕐᓂᕐᒧᑦ, ᒪᑯᓄᖓ ᑐᑭᓕᐅᕆᓂᖅ ᐃᖃᓗᒃᑕᐅᔪᓐᓇᖅᑐᑦ 
ᑭᓪᓕᖏᑦ, ᐃᒋᕐᕈᑎᑦ ᐊᒻᒪ/ᐅᕝᕙᓘᓐᓃᑦ ᐃᖃᓪᓕᐊᕕᒃᓴᖅ, ᐊᒻᒪ/ᐅᕝᕙᓘᓐᓃᑦ ᒪᑐᓯᓂᖅ ᑕᓯᕐᓂᒃ. 
ᐱᔭᕆᐊᖃᓐᖏᑎᑎᔾᔪᑕᐅᔪᓐᓇᕆᕗᖅᑕᐅᖅ ᐅᕝᕙᓘᓐᓃᑦ ᖃᐅᔨᓴᕐᓂᖅᓴᐅᖁᔨᔾᔪᑕᐅᓗᓂ. ᐆᒪᔪᓄᑦ 
ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎ ᓴᓇᔭᐅᒐᔭᖅᐳᖅ ᑐᓴᕆᐊᕐᓂᒃᑯᑦ ᐃᓕᖓᕕᐅᔪᓂᑦ 
ᐃᓄᓐᓂᑦ ᐊᒻᒪ ᑎᒥᐅᔪᓂᑦ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐅᐃᒍᖓ 66) ᒪᑯᓇᓐᖓᑦ ᐊᖑᓇᓱᒃᑎᑦ 
ᒥᑭᒋᐊᕐᓂᐊᑎᓪᓗ ᑲᑐᔾᔨᖃᑎᒌᖏᑦ 10 ᐃᖃᓗᒐᓱᑉᐸᑦᑐᑦ ᑕᒪᒃᑯᓂᖓ ᓇᔪᒐᖃᑎᒌᓂᒃ ᐊᒻᒪ ᐊᓯᖏᑦ ᐱᓕᕆᕖᑦ 
ᒐᕙᒪᒃᑯᑦ ᐊᐅᓚᑦᑎᕕᖏᑦ ᐊᑖᓂ ᓄᓇᕗᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᐅᑉ. 

- ᐊᓯᕈᕐᓂᐊᖅᑐᒋᔭᐅᓐᖏᓚᑦ ᒪᓕᑦᑕᐅᑎᑦᑎᓇᓱᓐᓂᕐᒧᑦ ᓱᓕᕆᐊᖑᔪᑦ. 
ᐱᕙᓪᓕᐅᑎᓂᖏᓐᓂᒃ ᐊᑭᖏᓐᓂᓪᓗ ᕿᒥᕐᕈᓂᖅ 

ᑕᒪᒃᑮᓐᓂ ᐆᑦᑐᕋᐅᑏᓐᓂ ᒥᑭᔪᖅ ᐃᖃᓗᒐᓱᓐᖑᐊᖃᑦᑕᕐᓂᖅ ᑲᔪᓯᓂᐊᖅᑐᒋᔭᐅᕗᖅ, ᐱᑕᖃᓕᕈᑕᐅᓗᓂ ᑕᐃᒫᒃᓴᐃᓐᓇᖅ 
ᐊᑐᓪᓚᑖᕐᓂᕐᒥᑦ ᐱᕙᓪᓕᐅᑎᔪᓂᒃ. 

ᓯᕗᓂᕐᒥ ᐊᓯᕈᖅᑎᑕᐅᒐᔭᖅᑐᒃᓴᐅᕗᖅ ᐃᖃᓗᒐᓱᓐᖑᐊᕐᓂᖅ, ᐃᖃᓗᒐᓱᓐᓂᕐᒧᑦ ᐱᖁᔭᑎᒍᑦ ᐊᑖᓂ ᐃᖃᓗᓕᕆᓂᕐᒧᑦ 
ᒪᓕᒐᐅᑉ. ᐊᑖᓂ ᐊᐅᓚᑦᑎᓂᕐᒧᑦ ᐆᑦᑐᕋᐅᑎᐅᑉ, ᑕᐃᓐᓇ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ 
ᐸᕐᓇᒍᑎ ᐱᑕᖃᕈᑕᐅᕗᖅ ᐊᓯᐊᓂᒃ ᐱᔾᔪᓯᕐᒥᒃ ᐱᔾᔪᑕᐅᔪᓐᓇᖅᑐᒥᒃ ᑕᐃᒫᒃᓴᐃᓐᓈᖅᑐᒥᒃ ᓴᐳᔾᔨᓂᕐᒥᒃ. 

ᐱᑕᖃᓐᖏᓚᖅ ᖃᐅᔨᒪᔾᔪᑎᒃᓴᒥᒃ ᑕᒪᑐᒪᓂ ᖃᑦᑏᓐᓇᕈᖅᐸᓪᓕᐊᔭᕆᐊᖏᓐᓄᑦ ᓇᔪᒐᖃᑎᒌᑦ; ᑕᐃᒪᐃᓐᓂᖓᓄᑦ 
ᐱᕙᓪᓕᐊᑎᑕᐅᓂᖓ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ ᐅᑭᐅᖅᑕᖅᑑᑉ ᑕᓯᖏᓐᓂ 
ᓇᔪᒐᖃᑎᒌᓄᑦ ᐃᓚᒋᐊᕈᑕᐅᓂᐊᖅᑐᒋᔭᐅᓐᖏᓚᖅ ᓇᔪᒐᖃᑎᒌᑦ ᐊᒥᓲᑎᒋᓂᖏᓐᓄᑦ. 

ᑕᐃᒫᒃᓴᐃᓐᓈᖅᑐᑦ ᕿᒪᒃᑲᑯᒋᔭᐅᓂᖏᓐᓂᑦ ᐊᒻᒪ ᐱᑕᖃᕐᓂᖏᓐᓂᑦ ᐊᑭᑦ ᓂᕆᐅᒋᔭᐅᕗᑦ ᖃᐅᔨᓴᕐᓂᕐᒧᑦ 
ᑐᓐᖓᕕᒋᔭᐅᔪᓂ ᐊᒻᒪ ᐊᐅᓚᑦᑎᓂᕐᒧᑦ ᐆᑦᑐᕋᐅᑎᓂ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) ᑕᐃᒫᒃᓴᐃᓐᓇᖅ 
ᓴᐳᔾᔭᐅᓯᒪᓂᖏᓐᓄᑦ ᑕᒪᒃᑮᓐᓂ ᐆᑦᑐᕋᐅᑏᓐᓂ ᐊᒻᒪ ᐱᕙᓪᓕᐊᑎᑕᐅᓂᖓ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ 
ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ ᐃᓚᒋᐊᕈᑕᐅᓂᐊᖅᑐᒋᔭᐅᓐᖏᓐᓂᖓᓄᑦ ᓇᔪᒐᖃᑎᒌᑦ ᐊᒥᓲᑎᒋᓂᖏᓐᓄᑦ. 

ᐊᑭᑕᖃᒐᓛᓐᓂᐊᖅᑐᖅ ᒐᕙᒪᒃᑯᓐᓄᑦ ᐱᕙᓪᓕᐊᑎᑕᐅᓂᖓᓄᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ 
ᐸᕐᓇᒍᑎᐅᑉ ᐊᒻᒪ ᐃᒻᒪᖃ ᐊᑐᓕᖅᑎᑕᐅᓇᓱᓐᓂᖏᓐᓄᑦ ᐱᓕᕆᐊᖃᕈᑎᑦ ᐸᕐᓇᒍᑎᒦᑦᑐᑦ (ᐆᑦᑐᕋᐅᑎᒋᓗᒋᑦ 
ᖃᐅᔨᓴᕐᓂᕐᑯᑦ ᓱᓕᕆᐊᖑᔪᑦ) ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) ᑎᑎᖅᑕᐅᑉᐸᑕ ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 
 

ᓄᖅᑲᐅᓯᕈᑦ 

ᑕᐃᒫᒃᓴᐃᓐᓈᖅᑐᑦ ᐱᕙᓪᓕᐅᑎᔪᑦ ᑲᓇᑕᒥᐅᓄᑦ ᓂᕆᐅᒋᔭᐅᕗᑦ ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) 
ᑎᑎᖅᑕᐅᖏᒃᑲᓗᐊᖅᐸᑕ ᑎᑎᖅᑕᐅᑉᐸᑕᓘᓐᓃᑦ ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ ᐆᒪᔪᓄᑦ 
ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 
ᐊᑦᓛᓐᑎᐅᑉ ᐆᒐᖏᑦ (ᐅᑭᐅᖅᑕᖅᑑᑉ ᑕᓯᖏᓐᓂ) ᑎᑎᖅᑕᐅᑉᐸᑕ, ᐊᑭᑕᖃᒐᓛᓐᓂᐊᖅᑐᖅ ᒐᕙᒪᒃᑯᓐᓄᑦ 
ᑕᐃᒪᐃᑎᑕᐅᔪᓂᒃ ᐱᕙᓪᓕᐊᑎᑕᐅᓂᖓᓄᑦ ᐊᒻᒪ ᐊᑐᓕᖅᑎᑕᐅᓂᖓᓄᑦ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ 
ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ. 

                                                 
9 ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᒍᑎ ᑎᑎᖅᑲᐅᕗᖅ ᐋᖅᑭᓯᔾᔪᑕᐅᔪᖅ ᑐᕌᒐᕐᓂᒃ ᐊᒻᒪ ᐱᓇᓱᐊᒐᕐᓂᒃ ᐋᖅᑭᐅᒪᑎᑦᑎᓂᕐᒧᑦ 
ᐱᑕᖃᐃᓐᓇᕈᓐᓇᖅᑐᓂᒃ ᓇᔪᒐᖃᑎᒌᓂᒃ ᐊᑕᐅᓰᓂᒃ ᐅᕝᕙᓘᓐᓃᑦ ᐊᒥᓱᒃᑲᓂᕐᓂᒃ ᐆᒪᔪᓂᒃ ᐊᑦᑐᖅᑕᐅᔭᓗᐊᖅᑐᓂᒃ ᐊᕙᑎᒦᑦᑐᓄᑦ ᓱᕐᕋᐅᑎᓂᖃᖅᑐᓄᑦ, 
ᑭᓯᐊᓂ ᐊᑦᑕᓇᖅᑐᒦᓐᖏᑦᑐᓂᒃ ᓄᖑᑐᐃᓐᓇᕆᐊᖃᕐᓂᕐᒥᑦ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᑭᒃᑯᑐᐃᓐᓇᕐᓄᑦ ᑎᑎᖅᓯᕕᒃ, 2010). 
10 ᑎᒥᐅᔪᑦ ᓇᐅᑦᑎᓱᖅᐸᑦᑐᑦ ᐊᖑᓇᓱᓐᓂᕐᒥ ᓄᓇᓕᓐᓂ ᐊᒻᒪ ᐊᕕᑦᑐᖅᓯᒪᔪᓂ ᓄᓇᕗᒻᒥ 

9 



ᑕᒪᒃᑯᓄᖓ ᑕᐃᒪᐃᑎᑕᐅᔪᓂᒃ, ᐃᓚᓐᖓᖅᓯᒪᔪᓂᒃ ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᓂᒃ ᐊᑭᑕᖃᖅᐳᖅ 
ᑎᑎᖅᓯᓂᕐᒧᑦ ᐊᑦᓛᓐᑎᐅᑉ ᐆᒐᖏᓐᓂᒃ (ᐅᑭᐅᖅᑕᖅᑑᑉ ᑕᓯᖏᓐᓂ) ᐊᔾᔨᐅᖏᑦᑐᒥᒃ ᐃᓱᒫᓗᓇᕈᑎᖃᖅᑎᑕᐅᓗᑎᒃ ᐊᑖᓂ 
ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ. 
 

10 



11 

ᑐᑭᓯᒋᐊᕈᑎᑦ 
 
ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᖓᓂᖏᑦ ᐊᑦᑕᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ. 2010. ᑰᓯᕕᒃᑯᑦ ᖃᐅᔨᒋᐊᕐᓂᖏᓐᓄᑦ ᐊᒻᒪ 
ᖃᓄᐃᓕᖓᓂᖏᓐᓂᒃ ᐅᓂᒃᑳᓕᐅᕈᑎᖓᑦ ᐱᓪᓗᒋᑦ ᐊᑦᓛᓐᑎᐅᑉ ᐆᒐᖏᑦ ᑲᓇᑕᒥ. ᑰᓯᕕᒃ. ᐋᑐᕚ. xiii + 105 pp. 
(www.sararegistry.gc.ca/status/status_e.cfm). 
 
ᐃᖃᓗᓕᕆᓂᕐᒧᑦ ᒪᓕᒐᖅ (R.S., 1985, c. F-14) 
 
ᓄᓇᑦᓯᐊᖅ ᐃᖃᓗᒐᓱᓐᓂᕐᒧᑦ ᐱᖁᔭᑦ (C.R.C., c. 847) 
 
ᐃᒪᕕᓐᓄᑦ ᒪᓕᒐᖅ (1996, c. 31) 
 
ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᖅ (2002, c. 29) 
 
ᐆᒪᔪᑦ ᑯᒃᓴᓇᖅᑐᒦᑦᑐᓄᑦ ᑭᒃᑯᑐᐃᓐᓇᕐᓄᑦ ᑎᑎᖅᓯᕕᒃ. 2010. ᑎᑎᖅᑐᐃᕕᒃ ᑕᐃᒎᑎᓂᒃ. 
 
 



ᐃᓚᒋᐊᕈᑎ ᐃ: ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᒃᑯᑦ ᐱᑕᖃᕆᐊᖃᖅᑎᑕᐅᔪᑦ 
 
ᐱᔭᕆᐊᖃᓐᖏᑎᑕᐅᔪᑦ 
 
ᐃᓚᓕᐅᔾᔭᐅᓂᖏᑦ ᐆᒪᔪᑦ ᑎᑎᖅᑕᐅᓯᒪᕕᖏᓐᓄᑦ ᐆᒪᔪᑦ ᐊᔾᔨᒌᓐᖏᐊᕐᔪᑦᑐᑦ ᑯᒃᓴᓇᖅᑐᒦᑦᑐᑦ ᒪᓕᒃᑐᒋᑦ ᐋᖅᑭᒃᑕᐅᓯᒪᔪᑦ ᐅᐃᒍᖓᓂ 
1-ᒥ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓕᖓᕕᐅᓕᑦᑕᐅᑎᒋᓲᖑᕗᑦ ᐱᔭᕆᐊᖃᓐᖏᑎᑕᐅᔪᓄᑦ. ᑕᐃᒃᑯᐊ ᐱᔭᕆᐊᖃᓐᖏᑎᑕᐅᔪᑦ 
ᐱᖁᔭᒥᒃ ᓯᖁᒥᑦᑎᓂᐅᓕᖅᑎᑦᑎᕗᑦ ᒪᑯᓂᖓ ᑐᖁᑦᑎᓂᖅ, ᐋᓐᓂᖅᓯᓂᖅ, ᐅᓚᕕᓴᐃᓂᖅ, ᐊᖑᓯᓂᖅ ᐅᕝᕙᓘᓐᓃᑦ ᐱᓂᖅ ᐃᓚᖓᓐᓂᒃ 
ᑎᑎᖅᑕᐅᓯᒪᔪᑦ ᐆᒪᔪᑦ ᓄᖑᑕᐅᓕᕐᓂᕐᒥᒃ, ᐊᑦᑕᓇᖅᑐᒦᓐᓂᕐᒥᒃ ᐅᕝᕙᓘᓐᓃᑦ ᐃᓱᒫᓗᓇᖅᑐᒦᓐᓂᕐᒥᒃ ᖃᓄᐃᓕᖓᓂᖃᖅᑎᑕᐅᔪᑦ 
(ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖓ 32(1)). ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᖅ ᐱᔭᕆᐊᖃᓐᖏᑎᑕᐅᔪᑦ ᐊᐱᖁᔭᒥᒃ 
ᓯᖁᒥᑦᑎᓂᐅᑎᑦᑎᒋᕗᑦᑕᐅᖅ ᒪᑯᓂᖓ ᐱᓯᒪᓂᖅ, ᓄᐊᑦᑎᓂᖅ, ᓂᐅᕐᕈᑎᖃᕐᓂᖅ, ᓂᐅᕕᕐᓂᖅ ᐅᕝᕙᓘᓐᓃᑦ ᑕᐅᖅᓯᐅᑎᖃᕐᓂᖅ 
ᐃᓚᒋᔭᐅᔪᓂᒃ ᐆᒪᔪᓄᑦ ᑎᑎᖅᑕᐅᓯᒪᔪᓄᑦ ᐊᑖᓂ ᐃᓚᖓᑦᑕ ᐱᖓᓱᑦ ᖃᓄᐃᑦᑑᔾᔪᓰᑦ ᖃᓄᐃᓕᖏᓐᓄᑦ ᐅᖃᐅᓯᕆᔭᐅᓯᒪᔪᑦ ᖁᓛᓂ 
(ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖓ 32(2)). 
 
ᐃᓕᖓᕕᐅᓐᖏᑦᑐᑦ 
 
ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ, ᐋᖅᑭᒃᑕᐅᓯᒪᔪᖃᖅᐳᖅ ᑎᑎᕋᖅᓯᒪᓂᖏᑎᒍᑦ ᐊᖑᓇᓱᓚᕿᔪᓐᓇᑎᑦᑎᔾᔪᑕᐅᔪᓂᒃ 
ᐆᒪᔪᓂᒃ ᓄᖑᑕᐅᓕᖅᑐᓂᒃ, ᐊᑦᑕᓇᖅᑐᒦᑦᑐᓂᒃ ᐅᕝᕙᓘᓐᓃᑦ ᐃᓱᒫᓗᓇᖅᑐᓂᒃ ᖃᓄᐃᓕᖓᓂᖃᖅᓂᒃ ᐱᔪᓐᓇᖅᑎᑕᐅᔪᒃᑯᑦ 
ᐋᓐᓂᖅᓯᓂᕐᒧᑦ ᐱᓇᓱᒍᓐᓇᐅᑎᑎᒍᑦ ᐊᒻᒪ/ᐅᕝᕙᓘᓐᓃᑦ ᐃᓕᖓᕕᐅᓐᖏᑦᑐᒃᑯᑦ ᐱᓇᓱᒍᓯᒃᑯᑦ. ᑖᒃᑯᐊ ᐱᓇᓱᒍᓰᑦ 
ᐊᑐᕋᑦᓴᐅᓕᖅᑎᑕᐅᔪᓐᓇᖅᑐᑦ ᐊᓐᓇᐅᒪᔪᓐᓇᕐᓂᖏᑦ ᐅᕝᕙᓘᓐᓃᑦ ᐅᑎᖅᑎᑕᐅᔪᓐᓇᕐᓂᖏᑦ ᑕᒪᒃᑯᐊ ᐆᒪᔪᑦ ᑲᑦᑐᖓᑎᑕᐅᓕᓐᖏᑉᐸᑕ 
(ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖏᒃ 73, 74). ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᖅ ᐱᑕᖃᕈᑕᐅᒋᕗᖅᑕᐅᖅ 
ᐱᕙᓪᓕᐊᑎᑕᐅᓂᖏᓐᓄᑦ ᐱᖁᔭᑦ ᐃᓕᖓᕕᐅᓐᖏᔾᔪᑕᐅᓂᒃ ᐃᓄᓐᓄᑦ ᐱᓯᒪᔪᓄᑦ ᐊᑕᐅᓯᕐᒥᒃ ᐆᒪᔪᒥᒃ ᐃᓕᖓᑎᑕᐅᓂᖏᓐᓂᑦ 
ᐱᔭᕆᐊᖃᓐᖏᑎᑕᐅᔪᑦ ᐅᑯᓂᖓ ᐱᓯᒪᓂᖅ, ᓂᐅᕕᕐᓂᖅ, ᓂᐅᕐᕈᑎᖃᕐᓂᖅ, coᓄᐊᑦᑎᓂᖅ ᐅᕝᕙᓘᓐᓃᑦ ᑕᐅᖅᓯᐅᑎᖃᕐᓂᖅ 
ᐃᓚᖓᓐᓂᒃ ᓄᖑᑕᐅᓕᖅᑐᓂᒃ, ᐊᑦᑕᓇᖅᑐᒦᑦᑐᓂᒃ ᐅᕝᕙᓘᓐᓃᑦ ᐃᓱᒫᓗᓇᖅᑐᓂᒃ ᖃᓄᐃᓕᖓᓂᖃᖅᑐᑦ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ 
ᒪᓕᒐᐅᑉ ᐃᓚᖓ 83). 
 
ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑏᑦ 
 
ᐆᒪᔪᓄᑦ ᑎᑎᖅᑕᐅᓯᒪᔪᓄᑦ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᖃᓄᐃᓕᖓᓂᖃᖅᑎᑕᐅᔪᓄᑦ ᓄᖑᑕᐅᓕᖅᑐᓂᒃ, 
ᐊᑦᑕᓇᖅᑐᒦᑦᑐᓂᒃ ᐅᕝᕙᓘᓐᓃᑦ ᐃᓱᒫᓗᓇᖅᑐᓂᒃ, ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᒥᒃ ᓴᓇᔪᖃᕆᐊᖃᖅᐳᖅ (ᐆᒪᔪᓄᑦ 
ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖓ 37(1)). ᑕᐃᓐᓇ ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎ ᓇᓗᓇᐃᖅᓯᔾᔪᑕᐅᓇᓱᐊᖅᐳᖅ 
ᓇᔪᒐᖃᑎᒌᓄᑦ ᑐᕌᒐᕐᓂᒃ ᐊᒻᒪ ᐊᓐᓂᖅᑐᔪᓂᒃ ᐱᓇᓱᒍᓯᕐᓂᒃ ᐃᑲᔪᓯᕋᓱᐊᖅᑐᒋᑦ ᐅᑎᖅᐸᓪᓕᐊᓂᖏᑦ ᐆᒪᔪᑦ. ᐊᑖᓂ ᐃᓚᖓᑕ 40 
ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᒥᓂᔅᑕ ᓇᓗᓇᐃᖅᓯᔭᕆᐊᖃᖅᐳᖅ ᐅᑎᖅᐸᓪᓕᐊᑎᑕᐅᓂᖏᑦ ᑕᒪᒃᑯᐊ ᐆᒪᔪᑦ ᑎᑎᖅᑕᐅᓯᒪᔪᑦ 
ᐱᓕᕆᔾᔪᑎᑎᒍᑦ ᐊᒻᒪ ᐃᒻᒥᓂᒃ ᐊᔪᕐᓇᓂᐊᓐᖏᒃᑲᓗᐊᕐᒪᖔᑕ. ᐅᑎᖅᐸᓪᓕᐊᑎᑕᐅᓂᖏᑦ ᐆᒪᔪᑦ ᐊᔪᕐᓇᕐᓂᐊᖅᑐᒋᔭᐅᑉᐸᑕ ᒥᓂᔅᑕᒧᑦ 
ᑕᐃᒪ ᓇᐃᓪᓕᒋᐊᖅᓯᒪᔪᒥᒃ ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᒥᒃ ᓴᓇᔭᐅᔪᖃᕐᓂᐊᖅᐳᖅ, ᒪᓕᓪᓗᒍ ᑐᑭᓕᐅᖅᑕᐅᓯᒪᔪᖅ ᐃᓚᒍᑕᖅ 
41(2)-ᒥ. ᐊᔪᕐᓇᓐᖏᒐᐃᒻᒪᑦ, ᐊᑯᓂᐅᑎᒋᓂᕆᔭᐅᔪᑦ ᐃᓚᓕᐅᔾᔭᐅᓲᖑᕗᑦ ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᓄᑦ. 
 
ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎ ᐱᔭᕇᖅᑕᐅᓯᒪᓕᑐᐊᖅᐸᑦ, ᐱᓕᕆᓂᐊᓂᕐᒧᑦ ᐸᕐᓇᒍᑎᒥᒃ ᐱᒋᐊᖅᑎᑦᑎᔪᖃᓲᖑᕗᖅ 
ᐊᑐᓕᖅᑎᒐᓱᐊᖅᑐᒍ ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎ. ᑕᐃᓐᓇ ᐱᓕᕆᓂᐊᓂᕐᒧᑦ ᐸᕐᓇᒍᑎ ᐃᓚᖃᕆᐊᖃᖅᐳᖅ 
ᑐᑭᓯᒋᐊᕈᑎᒃᓴᓂᒃ ᒥᒃᓵᓄᑦ ᐱᑕᖃᕆᐊᖃᓪᓚᕆᑦᑐᑦ ᓇᔪᒐᐃᑦ, ᐱᓕᕆᐊᖃᕈᑎᑦ ᐱᓕᕆᐊᖑᔭᕆᐊᖃᖅᑐᑦ ᐊᑐᓕᖅᑎᑕᐅᓇᓱᓪᓗᓂ 
ᐅᑎᖅᐸᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎ ᐊᒻᒪ ᖃᐅᔨᒋᐊᕈᑎᒥᒃ ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᑦ ᐊᑭᖏᓐᓂᒃ ᐱᓕᕆᓂᐊᓂᕐᒧᑦ 
ᐸᕐᓇᒍᑎᐅᑉ ᐊᒻᒪ ᐱᕚᓪᓕᖅᑕᐅᓂᐊᖅᑐᓂᒃ ᐊᑐᓕᖅᑎᑕᐅᓂᖓᓂᑦ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖓ 49(1)). 
 
ᐊᐅᓚᑦᑎᓂᕐᒧᑦ ᐸᕐᓇᒍᑎᑦ 
 
ᐆᒪᔪᓄᑦ ᑎᑎᖅᑕᐅᓯᒪᔪᓄᑦ ᐊᑖᓂ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᖃᓄᐃᓕᖓᓂᖃᖅᑎᑕᐅᔪᓄᑦ ᐊᔾᔨᐅᖏᑦᑐᒥᒃ 
ᐃᓱᒫᓗᓇᕈᑎᓕᓐᓂᒃ, ᐊᐅᓚᑦᑎᓂᕐᒧᑦ ᐸᕐᓇᒍᑎᒥᒃ ᓴᓇᔪᖃᕆᐊᖃᖅᐳᖅ (ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᐅᑉ ᐃᓚᖓ 65). 

ᐃᓚᒋᐊᕈᑎ ᐱ: ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ 
 
ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ ᐆᑦᑐᕋᐅᑎ ᐊᑐᖅᑕᐅᔪᓐᓇᖅᐳᖅ ᖃᐅᔨᔭᐅᓇᓱᐊᕐᓗᑎᒃ ᑮᓇᐅᔭᓕᐅᕈᑎᑎᒍ 
ᐱᕙᓪᓕᐅᑎᓂᖏᑕ ᐊᒥᓲᑎᒋᓂᖏᑦ ᐅᕝᕙᓘᓐᓃᑦ ᐱᐅᑎᒋᓂᖏᑦ. ᑕᒪᓐᓇ ᐋᖅᑭᒃᓱᐃᓂᒃᑯᑦ ᒪᓕᒃᑕᐅᔭᕆᐊᓕᒃ 
ᐱᕙᓪᓕᐅᑎᓂᖏᓐᓄᑦ ᐊᒻᒪ ᐃᓛᒃᑰᖓᓂᖏᑦ ᓴᓇᔭᐅᓯᒪᕗᑦ ᒪᓕᒃᑐᒋᑦ ᐱᔾᔪᑎᒋᔭᐅᔪᑦ ᑕᐃᒃᑯᓄᖓ ᐃᓛᒃᑰᖅᑐᓄᑦ 
ᐊᑭᖏᓐᓄᑦ ᐆᒪᔪᑦ11. ᐃᓗᓕᖃᕈᓐᓇᖅᐳᖅ ᐊᑐᖅᑕᐅᓂᖏᓐᓄ ᐊᑭᖏᓐᓂᒃ (ᒫᓐᓇᒃᑯᑦ ᐊᑐᓪᓚᑖᕐᓂᕐᒥ, ᒫᓐᓇᒃᑯᑦ ᐊᓯᐊᒍᑦ 
ᐊᑐᖅᑕᐅᓂᖏᑦ ᐊᒻᒪ ᓯᕗᓂᕐᒥᑦ ᐊᑐᖅᑕᐅᓂᖏᓐᓂᑦ ᐊᑭᑦ) ᐊᒻᒪ ᐊᑐᖅᑕᐅᖏᓐᓂᖏᓐᓂᑦ ᐊᑭᑦ (ᕿᒪᒃᑲᑯᒋᔭᐅᓂᖏᓐᓂᑦ 
ᐊᒻᒪ ᐱᑕᖃᕐᓂᖏᓐᓂᑦ ᐊᑭᑦ). 
 
ᒪᓕᒃᑐᒍ ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ ᐋᖅᑭᓱᐃᔾᔪᑎ ᓴᓇᔭᐅᓯᒪᔪᖅ ᐃᓐᕙᐃᕈᐃᑲᓈᒥᔅᑯᓐᓄᑦ 
(Enviroeconomics)12, ᐋᖅᑭᒋᐊᖅᑕᐅᓯᒪᔪᖅ ᑕᑯᑎᑦᑎᔾᔪᑎ ᑕᑯᔾᔪᑎᒃᓴᐅᔪᖅ ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᓐᓂᒃ 
ᐱᑕᖃᖅᑎᑕᐅᕗᖅ ᐊᑖᓂ. 

ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ 

ᐊᑭᖏᑦ 

ᐊᑐᖅᑕᐅᓂᖏᓐᓂᑦ ᐊᑭᑦ ᐊᑐᖅᑕᐅᖏᓐᓂᖏᓐᓂᑦ 
ᐊᑭᑦ 

 
 
 
ᑐᑭᓕᐅᕆᔾᔪᑎᑦ 
 
ᑲᑎᒃᑐᒋᑦ ᑮᓇᐅᔭᓕᐅᕈᑎᑎᒍᑦ ᐊᑭᖏᑦ: ᑲᑎᒃᑐᒋᑦ ᐊᑭᓕᐅᑕᐅᔪᓐᓇᖅᑐᑦ ᐊᓯᐅᔾᔭᐃᕋᓱᐊᕐᓗᑦ ᐆᒪᔪᑦ. 
 
ᐊᑐᖅᑕᐅᓂᖏᓐᓂᑦ ᐊᑭᑦ: ᐊᑭᑦ ᐃᓄᐃᑦ ᐱᔭᖏᑦ ᐊᑐᕐᓂᕐᒥᑦ ᐱᖁᑎᒥᒃ. 

- ᐊᑐᓪᓚᑖᕐᓂᖅ: ᐊᑐᓪᓚᑦᑖᕋᑦᓴᐃᑦ ᐱᖁᑎᑦ ᐊᒻᒪ ᐱᔨᑦᑎᕋᐅᑎᑦ (ᐆᑦᑐᕋᐅᑎᒋᓗᒍ ᓂᐅᕕᐅᑎᒃᓴᓂᒃ ᐅᕝᕙᓘᓐᓃᑦ 
ᐃᖃᓗᒐᓱᓐᖑᐊᕐᓂᖅ ᐃᖃᓗᓐᓂᒃ). 

- ᐊᓯᐅᒍᑦ ᐊᑐᖅᑕᐅᓂᖏᑦ: ᐆᒪᔪᐃᑦ ᓄᖅᑭᐅᕐᕕᖏᓐᓂ ᐱᔨᑦᑎᕋᐅᑎᑦ (ᐆᑦᑐᕋᐅᑎᒋᓗᒍ ᐆᒪᔪᑦ ᐱᑕᖃᕈᑕᐅᓗᑎᒃ 
ᓂᕿᐃᑦ ᐅᑎᖅᑕᕐᓂᖏᓐᓂᒃ ᐅᕝᕙᓘᓐᓃᑦ ᓇᓗᓇᓐᖏᔾᔪᑕᐅᓗᑎᒃ ᐃᒪᐅᑉ ᐱᐅᑎᒋᓂᖓᓄᑦ). 

- ᐊᑐᓕᖅᑕᐅᔪᓐᓇᕐᓂᖏᓐᓂᑦ ᐊᑭᑦ: ᐊᒥᓲᑎᒋᓂᖏᑦ ᑭᓇᑐᐃᓐᓇᕐᒧᑦ ᐊᑭᓕᐅᑕᐅᔪᓐᓇᖅᑐᑦ 
ᐊᑐᐃᓐᓇᐅᖏᓐᓇᖁᓪᓗᒋᑦ ᓯᕗᓂᕐᒥ ᐊᑐᖅᑕᐅᔪᒃᓴᐅᓗᑎᒃ ᑕᒪᒃᑯᐊ ᐆᒪᔪᑦ (ᐆᑦᑐᕋᐅᑎᒋᓗᒍ 
ᐱᑕᖃᑐᐃᓐᓇᕆᐊᖃᕐᓂᖓ ᐃᖃᓗᒐᓱᓐᖑᐊᕐᓂᕐᒥᒃ ᓯᕗᓂᑦᑎᓐᓂ). 

 

                                                 
11 ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, 2006. ᑎᑎᕋᖅᑕᐅᒋᐊᓐᖓᖅᑐᖅ ᐋᖅᑭᓱᐃᔾᔪᑎ ᐃᓚᓕᐅᔾᔨᓂᕐᒧᑦ ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᓂᒃ 
ᕿᒥᕐᕈᓂᕐᒥᒃ ᐆᒪᔪᓄᑦ ᑯᒃᓴᓇᖅᑐᒦᑦᑐᓄᑦ ᒪᓕᒐᕐᒥᒃ ᐃᓱᒪᓕᐅᕈᑎᖃᕐᓂᕐᒧᑦ. 
12 ᐃᓐᕙᐃᕈᐃᑲᓈᒥᒃᔅ (Enviroeconomics), 2009. ᐃᓅᓯᕐᒧᑦ-ᑮᓇᐅᔭᓕᐅᕈᑎᓄᑦ ᐃᓕᖓᔪᑦ ᐊᒻᒪ ᐊᑭᖏᓐᓂᒃ-ᐱᕙᓪᓕᐅᑎᓂᖏᓐᓂᒃ ᕿᒥᕐᕈᓂᕐᒥᒃ 
ᐋᖅᑭᓱᐃᔾᔪᑎ ᐱᒋᐊᖅᑎᑕᐅᓂᖏᓐᓄᑦ ᐃᒪᐃᑦ ᓴᐳᔾᔭᐅᓯᒪᔪᑦ ᑲᓇᑕᒥ. 
 

ᒫᓐᓇᒃᑯᑦ 
ᐊᑐᖅᑕᐅᓂᖏᓐᓂᑦ ᐊᑭᑦ 

ᕿᒪᒃᑲᑰᓂᖏᓐᓂᑦ ᐊᑭᑦ ᓯᕗᓂᕐᒥ 
ᐊᑐᖅᑕᐅᓂᒃᓴᖏᓐᓂᑦ ᐊᑭᑦ

ᐊᑐᓪᓚᑖᕐᓂᖅ ᐊᑐᓕᖅᑕᐅᔪᓐᓇᕐᓂᖏᓐᓂ
ᑦ ᐊᑭᑦ 

ᐱᑕᖃᕐᓂᖏᓐᓂᑦ ᐊᑭᑦ 

ᐊᓯᐊᒍᑦ ᐊᑐᖅᑕᐅᓂᖏᑦ 

ᐊᑐᖅᑕᐅᖏᓐᓂᖏᓐᓂᑦ ᐊᑭᑦ: ᐊᑭᑦ ᐃᓄᐃᑦ ᐱᔭᖏᑦ ᐱᖁᑎᒥᑦ, ᐃᓛᒃᑰᖅᑐᑦ ᐊᑐᕐᓂᕆᔪᓐᓇᖅᑕᖏᓐᓂᑦ ᐃᓄᐃᑦ 
ᑕᐃᒃᑯᓂᖓ ᐱᖁᑎᓂᒃ. 

- ᕿᒪᒃᑲᑰᓂᖏᓐᓂᑦ ᐊᑭᑦ: ᐊᓯᐅᔾᔭᐃᖅᓯᓂᖅ ᑭᖑᕚᓄᑦ (ᐆᑦᑐᕋᐅᑎᒋᓗᒍ ᓯᕗᓂᑦᑎᓐᓂ ᐆᒪᔪᑦ ᐱᕈᖅᑐᓪᓗ 
ᑕᒪᐅᓂᒃᓴᖏᑦ ᓄᖅᑭᐅᕐᕕᒻᒥᓐᓂ). 

- ᐱᑕᖃᕐᓂᖏᓐᓂᑦ ᐊᑭᑦ: ᐃᓚᒋᔭᐅᓂᖏᓐᓄᑦ ᐊᑭᒋᑎᑕᖏᑦ ᐃᓄᐃᑦ ᐱᑕᖃᕐᓂᖏᓐᓄᑦ ᑕᒪᒃᑯᐊ ᐆᒪᔪᑦ 
(ᐆᑦᑐᕋᐅᑎᒋᓗᒍ ᐅᑎᖅᐸᓪᓕᐊᑎᑕᐅᓂᖏᑦ ᐆᒪᔪᑦ ᑯᒃᓴᓇᖅᑐᒦᑦᑐᑦ, ᐆᒪᔪᐃᑦ ᓄᖅᑭᐅᕐᕕᖏᓐᓂᒃ 
ᐊᓯᐅᔾᔭᐃᖅᓯᓂᖅ, ᐆᒪᔪᑦ ᐱᕈᖅᑐᓪᓗ ᑕᒪᐅᓂᖏᑦ ᓄᖅᑭᐅᕐᕕᒻᒥᓐᓂ). 

 

14 


